
Azərbaycan Respublikası Nazirlər Kabinetinin Qərarı

№ 96 										          Bakı şəhəri, 17 mart 2022-ci il

“Dövlət ümumi təhsil müəssisəsi 
təhsilalanlarının geyim formalarının 
təsvirləri”nin təsdiq edilməsi haqqında

“Ümumi təhsil haqqında” Azərbaycan 
Respublikasının 2019-cu il 29 mart tarixli 
1532-VQ nömrəli Qanununun tətbiqi barədə” 
Azərbaycan Respublikası Prezidentinin 
2019-cu il 27 may tarixli 711 nömrəli 

Fərmanının 1.1.6-cı yarımbəndinin icrasını 
təmin etmək məqsədilə Azərbaycan Respubli-
kasının Nazirlər Kabineti qərara alır:

1. “Dövlət ümumi təhsil müəssisəsi 
təhsilalanlarının geyim formalarının təsvirləri” 
təsdiq edilsin (əlavə olunur).

2. Bu Qərar 2022/2023-cü tədris ilindən 
tətbiq edilir. 

3. Hazırda istifadədə olan geyim formaları 
2022/2023-cü tədris ilinin sonunadək tətbiq 
edilə bilər.

Azərbaycan Respublikası Nazirlər Kabinetinin Qərarı
№ 99 										          Bakı şəhəri, 18 mart 2022-ci il

Azərbaycan Respublikası Əqli Mülkiyyət 
Agentliyinin tabeliyindəki “Texnologiya-
ların Kommersiyalaşdırılması və Transferi 
Mərkəzi”nin fəaliyyətinin təmin edilməsi 
haqqında

“Azərbaycan Respublikasının Əqli 
Mülkiyyət Agentliyinin tabeliyində “Tex-
nologiyaların Kommersiyalaşdırılması və 
Transferi Mərkəzi”nin yaradılması haqqın-
da” Azərbaycan Respublikası Prezidentinin 
2021-ci il 6 aprel tarixli 1308 nömrəli 
Fərmanının 4.1-ci bəndinin icrasını təmin 
etmək məqsədilə Azərbaycan Respublikasının 
Nazirlər Kabineti qərara alır:

1. “Azərbaycan Respublikası Əqli 
Mülkiyyət Agentliyinin tabeliyindəki “Tex-
nologiyaların Kommersiyalaşdırılması və 
Transferi Mərkəzi”nin Nizamnaməsi” təsdiq 
edilsin (1 nömrəli əlavə).

2. “Azərbaycan Respublikası Əqli 
Mülkiyyət Agentliyinin tabeliyindəki “Texno-
logiyaların Kommersiyalaşdırılması və Trans-
feri Mərkəzi”nin Strukturu” təsdiq edilsin (2 
nömrəli əlavə).

3. Azərbaycan Respublikasının Əqli 

Mülkiyyət Agentliyi (bundan sonra – Agent-
lik):

3.1. bir ay müddətində:
3.1.1. tabeliyindəki “Texnologiyala-

rın Kommersiyalaşdırılması və Transferi 
Mərkəzi”nin (bundan sonra – Mərkəz) 
fəaliyyətini təmin etmək məqsədilə sədr 
və onun müavini daxil olmaqla, Mərkəzin 
Müşahidə Şurasının üzvlərini və Mərkəzin 
direktorunu təyin etsin;

3.1.2. Mərkəzin əməyin ödənişi fondunu, 
işçilərin say həddini və ştat cədvəlini, habelə 
işçilərin əməkhaqlarının məbləğini (vəzifə 
maaşını, vəzifə maaşına əlavələri, mükafatları 
və digər ödənişləri) təsdiq etsin;

3.2. Mərkəzin dövlət qeydiyyatına alınma-
sı üçün bu Qərarın qüvvəyə mindiyi tarixdən 
3 (üç) gün müddətində “Hüquqi şəxslərin 
dövlət qeydiyyatı və dövlət reyestri haqqın-
da” Azərbaycan Respublikasının Qanunu 
ilə müəyyən edilmiş qaydada Azərbaycan 
Respublikasının İqtisadiyyat Nazirliyinə 
müraciət etsin və Mərkəz dövlət qeydiyyatına 
alındığı tarixdən 1 (bir) gün müddətində bu 
barədə Azərbaycan Respublikasının Nazirlər 

Kabinetinə məlumat versin;
3.3. bu Qərardan irəli gələn digər 

məsələləri həll etsin.
4. Müəyyən edilsin ki:
4.1. Mərkəzin Nizamnamə fondu 100.000 

(yüz min) manat təşkil edir və Agentlik 
tərəfindən ayrılan vəsait (dövlət büdcəsinin 
vəsaiti istisna olmaqla) hesabına təmin olunur;

4.2. Mərkəzin saxlanması xərcləri və 
fəaliyyəti Agentlik tərəfindən ayrılan vəsait 
(dövlət büdcəsinin vəsaiti istisna olmaqla), 
eləcə də Mərkəzin fəaliyyətindən əldə edilmiş 
vəsait hesabına maliyyələşdirilir.

5. Bu Qərarda dəyişiklik Azərbaycan Res-
publikası Prezidentinin 2002-ci il 24 avqust 
tarixli 772 nömrəli Fərmanı ilə təsdiq edilmiş 
“İcra hakimiyyəti orqanlarının normativ hü-
quqi aktlarının hazırlanması və qəbul edilməsi 
qaydası haqqında Əsasnamə”nin 2.6-1-ci 
bəndinə uyğun edilə bilər.

 “Azərbaycan Respublikasında dövlət 

büdcəsindən maliyyələşən idarə, müəssisə və 
təşkilatlarda nəqliyyat vasitələrindən istifadə 
qaydalarının təkmilləşdirilməsi haqqında” 
Azərbaycan Respublikası Nazirlər Kabine-
tinin 2011-ci il 18 iyul tarixli 120 nömrəli 
Qərarında dəyişiklik edilməsi barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının 
Nazirlər Kabineti qərara alır:

“Azərbaycan Respublikasında dövlət 
büdcəsindən maliyyələşən idarə, müəssisə və 
təşkilatlarda nəqliyyat vasitələrindən istifadə 
qayda-larının təkmilləşdirilməsi haqqında” 
Azərbaycan Respublikası Nazirlər Kabinetinin 
2011-ci il 18 iyul tarixli 120 nömrəli Qərarında 
(Azərbaycan Respublikasının Qanunvericilik 
Toplusu, 2011, № 7, maddə 747; 2012, № 8, 
maddələr 827, 830; 2013, № 3, maddə 347,  
№ 7, maddə 886, № 8, maddə 1017, № 10, 
maddə 1218; 2014, № 1, maddələr 51, 69, 
№ 2, maddə 201, № 4, maddə 441, № 5, 
maddələr 572, 594, № 6, maddə 747, № 8, 
maddə 1015, № 12, maddələr 1658, 1666; 
2015, № 2, maddə 227, № 11, maddə 1417; 
2016, № 3, maddə 609, № 4, maddə 831,  
№ 5, maddə 955, № 7, maddə 1353, № 8, 

maddə 1437, № 9, maddələr 1585, 1589,  
№ 12, maddə 2241; 2017, № 5, maddə 966,  
№ 10, maddələr 1890, 1919, № 11, maddə 
2168, № 12 (II kitab), maddələr 2476, 2487, 
2507; 2018, № 3, maddələr 588, 632, № 6, 
maddə 1374, № 7 (II kitab), maddə 1668, 
№ 8, maddə 1807, № 9, maddə 1906, № 10, 
maddələr 2142, 2172, № 11, maddə 2426; 
2019, № 3, maddələr 529, 563; 2020, № 2, 
maddə 204, № 4, maddə 500, № 5, maddə 652, 
№ 8, maddə 1123, № 9, maddə 1217, № 10, 
maddələr 1258, 1296, № 11, maddə 1405,  
№ 12 (V kitab), maddə 1616; 2021, № 2, 
maddə 203, № 3, maddələr 265, 276,  
№ 4, maddə 420, № 6 (IV kitab), maddə 682; 
Azərbaycan Respublikası Nazirlər Kabinetinin 
2022-ci il 12 yanvar tarixli 7 nömrəli Qərarı) 
aşağıdakı dəyişikliklər edilsin:

1. 4-cü hissəyə aşağıdakı məzmunda 
4.3-cü bənd əlavə edilsin:

“4.3. Azərbaycan Respublikasında 
dövlət büdcəsindən maliyyələşən idarə, 
müəssisə və təşkilatlar (hərbi qurumlar, dövlət 
təhlükəsizliyi, xarici kəşfiyyat xidmətləri, 
hüquq mühafizə və prokurorluq orqanlarında 
xüsusi təyinatlı və digər avtonəqliyyat 
vasitələri istisna olmaqla) tərəfindən nəqliyyat 
vasitələrinin satınalınması zamanı istifadə edil-

miş (istismar olunmuş) xidməti minik, xüsusi 
təyinatlı və digər avtonəqliyyat vasitələrinin 
satınalınmasına yol verilmir.”.

2. Həmin Qərarla təsdiq edilmiş 1 nömrəli 
əlavə - “Azərbaycan Respublikasında dövlət 
büdcəsindən maliyyələşən idarə, müəssisə 
və təşkilatlarda (hərbi qurumlar, dövlət 
təhlükəsizliyi, xarici kəşfiyyat xidmətləri, 
hüquq mühafizə və prokurorluq orqanların-
da xüsusi təyinatlı və digər avtonəqliyyat 
vasitələri istisna olmaqla) xidməti minik, xü-
susi təyinatlı və digər avtonəqliyyat vasitələri 
üçün aylıq yürüş həddi və istismar xərclərinin 
Normaları”nın 10.3-cü bəndi aşağıdakı redak-
siyada verilsin:

“10.3. Avtonəqliyyat vasitələrinə ehtiyat 
hissələrinin alınması və cari təmir xərcləri - 
avtonəqliyyat vasitələrinin aylıq yürüş həddinə 
uyğun olaraq, yanacaq sərfinin baza xətt nor-
malarına əsasən hesablanmış yanacaq xərcinin:

10.3.1. istismar müddəti 5 ilə qədər olduq-
da - 30 faizi məbləğində; 

10.3.2. istismar müddəti 5 ildən yuxarı 
olduqda - 40 faizi məbləğində.”.

Minimum istehlak səbətinin tərkibinə da-
xil olan bir sıra əsas ərzaq mallarının və onla-
rın istehsalında istifadə olunan malların ölkə 
ərazisindən aparılmasının tənzimlənməsinə 
dair tədbirlər haqqında

İqlim dəyişiklikləri və son dövrlər baş 
verən geosiyasi proseslər səbəbindən dünya ba-
zarlarında əsas ərzaq mallarının qiymətlərində 
davamlı artım qeydə alınır, habelə qonşu 
ölkələrin bazarlarında həmin malların logistika-
təchizat zəncirində problemlər yaranır.

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, baş verən proseslərin Azərbaycan 
Respublikasında əhalinin əsas ərzaq malları ilə 
təchizatına və ölkənin ərzaq təhlükəsizliyinə 
potensial mənfi təsirlərinin qarşısının alınması 
məqsədilə “Azərbaycan Respublikası Göm-
rük Məcəlləsinin təsdiq edilməsi haqqında” 
Azərbaycan Respublikası Qanununun tətbiqi 

barədə” Azərbaycan Respublikası Prezidenti-
nin 2011-ci il 15 sentyabr tarixli 499 nömrəli 
Fərmanının 28.5-ci bəndinə və “Yeyinti 
məhsulları haqqında” Azərbaycan Respubli-
kası Qanununun tətbiq edilməsi ilə bağlı əlavə 
tədbirlər barədə” Azərbaycan Respublikası 
Prezidentinin 2003-cü il 23 oktyabr tarixli 
969 nömrəli Fərmanının 1.2-ci bəndinə əsasən 
Azərbaycan Respublikasının Nazirlər Kabineti 
qərara alır:

1. Müəyyən edilsin ki:
1.1. siyahısı bu Qərarın əlavəsi ilə 

müəyyən edilən ərzaq mallarının və onların 
istehsalında istifadə olunan malların gömrük 
ərazisindən aparılması ölkədə mövcud olan 
ehtiyatlar və əhalinin müvafiq mallar ilə 

qısamüddətli dövrdə təminatı ilə bağlı proqnoz 
əsas götürülməklə Azərbaycan Respublikası 
İqtisadiyyat Nazirliyinin müsbət rəyi əsasında 
həyata keçirilir;

1.2. bu Qərara əlavə edilən siyahıya daxil 
olan malların gömrük orqanları tərəfindən 
gömrük ərazisindən buraxılışı həmin mal-
ların Azərbaycan Respublikası İqtisadiyyat 
Nazirliyinin müsbət rəy məktubu ilə müşayiət 
olunması şərtilə həyata keçirilir;

1.3. bu Qərara əlavə edilən siyahıya daxil 
olan malların ölkədən aparılması ilə bağlı 
müraciət edən şəxs “İnzibati icraat haqqında” 
Azərbaycan Respublikası Qanununun 30-cu 
maddəsinə uyğun olaraq tərtib olunmuş ərizəni 
gömrük ərazisindən aparılması istənilən malla-

rın növü, həcmi, təyinat ölkəsi, planlaşdırılan 
aparılma vaxtı, habelə həmin şəxs malların 
bilavasitə istehsalçısı olduğu təqdirdə, istehsal 
həcmi barədə məlumatlar ilə birlikdə “İnzibati 
icraat haqqında” Azərbaycan Respublikası 
Qanununun 29.1-ci maddəsinə uyğun olaraq 
Azərbaycan Respublikasının İqtisadiyyat 
Nazirliyinə təqdim edir;

1.4. Azərbaycan Respublikasının İqtisa-
diyyat Nazirliyi bu Qərarın 1.3-cü bəndində 
nəzərdə tutulmuş müraciətə onun təqdim olun-
duğu gündən 5 (beş) iş günü müddətində baxır;

1.5. Azərbaycan Respublikasının İqtisadiy-
yat Nazirliyi tərəfindən müsbət rəy müraciətlə 
əhatə olunan mal partiyasının həcmi və mü-
vafiq malların ölkədə mövcud olan ehtiyatları 
nəzərə alınmaqla, həmin malların gömrük 
ərazisindən aparılmasının yerli təchizata mənfi 
təsiri proqnozlaşdırılmadığı halda təqdim 
edilir;

1.6. Azərbaycan Respublikasının İqti-
sadiyyat Nazirliyi tərəfindən müsbət rəyin 
təqdim edilməsindən imtina olunduğu halda, 
bu barədə müraciət edən şəxsə 5 (beş) iş günü 
müddətində əsaslandırılmış imtina məktubu 
təqdim edilir.

2. Azərbaycan Respublikasının İqtisadiy-
yat Nazirliyi və Azərbaycan Respublikasının 
Dövlət Gömrük Komitəsi bu Qərardan irəli 

gələn məsələləri həll etsinlər.
3. Bu Qərarın 1-ci hissəsi bu Qərara əlavə 

edilən siyahıya daxil olan malların Azərbaycan 
Respublikası Nazirlər Kabinetinin 2013-cü il 
14 oktyabr tarixli 305 nömrəli Qərarı ilə təsdiq 
edilmiş “Fiziki şəxslər tərəfindən istehsal, 
yaxud kommersiya məqsədləri üçün nəzərdə 
tutulmayan malların gömrük sərhədindən 
keçirilməsinin güzəştli və sadələşdirilmiş 
Qaydaları”na uyğun olaraq gömrük ərazisindən 
aparılmasına şamil olunmur.

4. Bu Qərar 2022-ci il dekabrın 31-dək 
qüvvədədir.

Azərbaycan Respublikası Nazirlər 
Kabinetinin “Dövlət qulluğuna qəbul, dövlət 
qulluğunda fəaliyyətin davam etdirilməsi 
və dövlət qulluğu vəzifələrinin tutulması 
məqsədi ilə keçirilən test imtahanları üçün 
test nümunələrinin hazırlanması, eks-
pertizası, təsdiqi, test imtahanının təşkili, 
keçirilməsi, qiymətləndirmənin aparılması 
Qaydası”nın təsdiq edilməsi haqqında” 2017-
ci il 10 mart tarixli 86 nömrəli, “Dövlət qullu-
ğu vəzifələri üzrə test imtahanından keçmək 
barədə Sertifikatın Forması”nın təsdiq 
edilməsi haqqında” 2017-ci il 10 mart tarixli 
87 nömrəli və “Birinci-beşinci kateqoriya 
dövlət orqanlarında inzibati vəzifələrin birin-
ci-yeddinci təsnifatlarına uyğun olan vakant 
vəzifələrin tutulmasının Ümumi Şərtləri”nin 
təsdiq edilməsi haqqında” 2017-ci il 8 dekabr 
tarixli 545 nömrəli qərarlarında dəyişiklik 
edilməsi barədə

“Dövlət qulluğu haqqında” Azərbaycan 
Respublikasının Qanununda dəyişiklik 
edilməsi barədə” Azərbaycan Respublika-
sının 2021-ci il 31 may tarixli 340-VIQD 
nömrəli Qanununun tətbiqi və Azərbaycan 
Respublikası Prezidentinin “Dövlət qulluğu 
haqqında” Azərbaycan Respublikası Qanu-
nunun tətbiq edilməsi barədə” 2000-ci il 29 
dekabr tarixli 435 nömrəli, “Dövlət orqanla-
rında dövlət qulluqçusuna dövlət qulluğunda 
qulluq stajına görə əlavə haqqın məbləğlərinin 
müəyyənləşdirilməsi Qaydalarının təsdiq 
edilməsi barədə” 2002-ci il 28 yanvar tarixli 
665 nömrəli, “Azərbaycan Respublikasının 
dövlət orqanlarında dövlət qulluğunun rəhbər 
vəzifələrinin tutulması üçün ehtiyat kadrla-
rın formalaşdırılması Qaydaları”nın təsdiq 
edilməsi barədə” 2006-cı il 27 iyul tarixli 432 
nömrəli, “Dövlət qulluğu vəzifəsinin tutulması 
məqsədi ilə müsahibə keçirilməsi Qaydası”nın 
təsdiq edilməsi haqqında” 2017-ci il 21 iyun 
tarixli 1480 nömrəli fərmanlarında dəyişiklik 
edilməsi barədə” Azərbaycan Respublikası 
Prezidentinin 2021-ci il 14 iyul tarixli 1398 
nömrəli Fərmanının 2.3-cü bəndinin icrasını 
təmin etmək məqsədilə Azərbaycan Respubli-
kasının Nazirlər Kabineti qərara alır:

1. Azərbaycan Respublikası Nazirlər Ka-
binetinin 2017-ci il 10 mart tarixli 86 nömrəli 
Qərarı (Azərbaycan Respublikasının Qanunve-
ricilik Toplusu, 2017, № 3, maddə 485, № 11, 
maddə 2175; 2019, № 4, maddə 745; 2020,  
№ 1, maddə 71) ilə təsdiq edilmiş “Dövlət 
qulluğuna qəbul, dövlət qulluğunda fəaliyyətin 
davam etdirilməsi və dövlət qulluğu 
vəzifələrinin tutulması məqsədi ilə keçirilən 
test imtahanları üçün test nümunələrinin ha-
zırlanması, ekspertizası, təsdiqi, test imtaha-
nının təşkili, keçirilməsi, qiymətləndirmənin 
aparılması Qaydası”nda aşağıdakı dəyişikliklər 
edilsin:

1.1. 1.1-ci bəndə “abzasına” sözündən son-
ra “və 28-1-ci maddəsinə” sözləri əlavə edilsin 
və həmin bənddə “birinci-beşinci” sözləri 
“1-5-ci” sözləri ilə əvəz edilsin;

1.2. 2.1.1-ci yarımbəndin 1-ci abzası ləğv 
edilsin;

1.3. 2.2-ci bənddə “Test imtahanının 
məzmunu” sözləri “Dövlət qulluğuna qəbul 
üçün keçirilən test imtahanının məzmunu” 
sözləri ilə, “müəyyən edilir” sözləri isə 
“, dövlət qulluğunda fəaliyyətin davam 
etdirilməsi üzrə keçirilən test imtahanının 
məzmunu isə Azərbaycan Respublikasının 

Dövlət Qulluğunu İdarəetmə Şurasının 
təklifləri əsasında Mərkəz tərəfindən müəyyən 
edilir” sözləri ilə əvəz edilsin;

1.4. 4.2-ci bəndin cədvəlindən “AA” sətri 
çıxarılsın.

2. Azərbaycan Respublikası Nazirlər Ka-
binetinin 2017-ci il 10 mart tarixli 87 nömrəli 
Qərarı (Azərbaycan Respublikasının Qanun-
vericilik Toplusu, 2017, № 3, maddə 486, № 
11, maddə 2176; 2018, № 2, maddə 366) ilə 
təsdiq edilmiş “Dövlət qulluğu vəzifələri üzrə 
test imtahanından keçmək barədə Sertifikatın 
Forması”nda aşağıdakı dəyişikliklər edilsin:

2.1. 1-ci və 2-ci hissələr aşağıdakı redaksi-
yada verilsin:

“1. “Dövlət qulluğu haqqında” Azərbaycan 
Respublikası Qanununun 28.3-cü və 28-1-ci 
maddələrinə müvafiq olaraq test imtahanından 
müəyyən edilmiş keçid balını toplayan şəxsə 
Azərbaycan Respublikasının Dövlət İmtahan 
Mərkəzi (bundan sonra – Mərkəz) tərəfindən 
inzibati və yardımçı vəzifələrin təsnifat toplu-
suna uyğun olaraq dövlət qulluğunun inzibati 
vəzifəsi üzrə test imtahanından keçdiyini 
təsdiq edən Dövlət Qulluğu Sertifikatı (bundan 
sonra – Sertifikat) (2 nömrəli əlavə) verilir.”.

2. Dövlət qulluğu vəzifələri üzrə Sertifi-
katın verilməsi üçün inzibati vəzifələr A və B 
növləri olmaqla, aşağıdakı qruplara bölünür:”;

2.2. 2.1.1-ci yarımbənd ləğv edilsin;
2.3. 3-cü hissənin birinci cümləsində 

“əlavəsində” sözü “1 nömrəli əlavəsində” 
sözləri ilə əvəz edilsin;

2.4. 6.3-cü bəndə “qeydiyyat nömrəsi” 
sözlərindən əvvəl “seriyası və” sözləri əlavə 
edilsin;

2.5. 6.6-cı bəndə “iştirak etmək” 
sözlərindən sonra “və ya dövlət qulluğunda 
fəaliyyəti davam etdirmək” sözləri əlavə 
edilsin;

2.6. 6.7-ci bəndin ikinci abzası aşağıdakı 
redaksiyada verilsin:

“Sertifikatın dövlət qulluğuna qəbul üzrə 
keçirilən müsabiqə üzrə müsahibədə iştirak 
etmək və ya dövlət qulluğunda fəaliyyəti 
davam etdirmək hüququ verməsi haqqında 
Qeyd”;

2.7. “Dövlət qulluğu vəzifələri üzrə test 
imtahanından keçmək barədə Sertifikatın 
Forması”na əlavə - “Dövlət qulluğu vəzifələri 
üzrə Sertifikatın verilməsi üçün inzibati 
vəzifələrin növləri, qrupları və alt qrupları” 
cədvəli üzrə:

2.7.1. yuxarı sağ küncündə “əlavə” sözü  
“1 nömrəli əlavə” sözləri ilə əvəz edilsin;

2.7.2. “AA” sətri çıxarılsın;
2.7.3. “AB1” sətrində “şöbə müdiri;” 

sözləri “Azərbaycan Respublikası mərkəzi icra 
hakimiyyəti orqanlarının və onlara bərabər tu-
tulan orqanların (Azərbaycan Respublikasının 
Prezidenti yanında Ali Attestasiya Komissiya-
sı) aparatlarında şöbə müdiri istisna olmaqla, 
şöbə müdiri;” sözləri ilə əvəz edilsin;

2.7.4. “AB2” sətrində “dövlət orqanı 
rəhbərinin müşaviri, köməkçisi;” sözləri 
“Azərbaycan Respublikası mərkəzi icra 
hakimiyyəti orqanlarının və onlara bərabər tu-
tulan orqanların (Azərbaycan Respublikasının 
Prezidenti yanında Ali Attestasiya Komissiya-
sı) rəhbərlərinin müşavirləri, köməkçiləri istis-
na olmaqla, dövlət orqanı rəhbərinin müşaviri, 
köməkçisi;” sözləri ilə əvəz edilsin.

3. “Birinci-beşinci kateqoriya dövlət or-
qanlarında inzibati vəzifələrin birinci-yeddinci 

təsnifatlarına uyğun olan vakant vəzifələrin 
tutulmasının Ümumi Şərtləri”nin təsdiq 
edilməsi haqqında” Azərbaycan Respublikası 
Nazirlər Kabinetinin 2017-ci il 8 dekabr tarixli 
545 nömrəli Qərarında (Azərbaycan Respub-
likasının Qanunvericilik Toplusu, 2017, № 12 
(II kitab), maddə 2493; 2018, № 7 (II kitab), 
maddə 1661, № 9, maddə 1938) aşağıdakı 
dəyişikliklər edilsin:

3.1. adında və ikinci abzasda “Birinci-be-
şinci” sözləri “1-5-ci” sözləri ilə əvəz edilsin;

3.2. həmin Qərarla təsdiq edilmiş “Birinci-
beşinci kateqoriya dövlət orqanlarında inzibati 
vəzifələrin birinci-yeddinci təsnifatlarına 
uyğun olan vakant vəzifələrin tutulmasının 
Ümumi Şərtləri” üzrə:

3.2.1. adında, 2-ci və 7-ci hissələrdə “Bi-
rinci-beşinci” sözləri “1-5-ci” sözləri ilə əvəz 
edilsin;

3.2.2. 1-ci hissədə “birinci-beşinci” sözləri 
“1-5-ci” sözləri ilə əvəz edilsin;

3.2.3. 5-ci hissə aşağıdakı redaksiyada 
verilsin: 

“5. “İş stajına dair tələblər” hissəsində 
vəzifənin tutulması üçün dövlət qulluğunda 
qulluq stajına dair tələblər müəyyən edilir. 

Bakı Şəhər İcra Hakimiyyəti və 
Azərbaycan Respublikasının xarici ölkələrdə 
ticarət nümayəndələri istisna olmaqla, daxili 
müsahibə əsasında 1-3-cü kateqoriya dövlət 
orqanlarında inzibati vəzifələrin birinci-üçün-
cü təsnifatlarına uyğun olan vəzifələr, habelə 
Azərbaycan Respublikasının mərkəzi icra 
hakimiyyəti orqanlarında, onlara bərabər tutu-
lan orqanlarda (Azərbaycan Respublikasının 
Prezidenti yanında Ali Attestasiya Komissi-
yası) inzibati vəzifələrin dördüncü təsnifatına 
uyğun olan bölmə rəhbərləri və həmin dövlət 
orqanı rəhbərinin müşavirləri, köməkçiləri, 
habelə yerli icra hakimiyyəti orqanların-
da, Bakı Şəhər İcra Hakimiyyəti başçısının 
yanında olan orqanlarda, eləcə də yerli icra 
hakimiyyəti başçılarının inzibati ərazi dairələri 
üzrə nümayəndəliklərində və sahə inzibati 
ərazi dairələri üzrə nümayəndəliklərində 
inzibati vəzifələrə qəbul olunan şəxslər üçün 
bu “Ümumi Şərtlər”in 8.4-8.7-ci bəndlərində 
ümumi iş stajına dair tələblər müəyyən edilir.

“Dövlət qulluğu haqqında” Azərbaycan 
Respublikası Qanununun 28.12-ci maddəsinin 
üçüncü hissəsinə və 29.3-cü maddəsinin 
birinci hissəsinə əsasən dövlət qulluğu 
vəzifəsinin tutulması üçün müsabiqənin yalnız 
müsahibə mərhələsində və ümumi müsahibədə 
iştirak etmək hüququ verən 10 (on) il iş stajı 
tələb olunan vəzifələrin siyahısı Azərbaycan 
Respublikasının Nazirlər Kabineti tərəfindən 
təsdiq edilir. 

“Ümumi Şərtlər”də iş stajına dair tələb 
nəzərdə tutulduğu halda vəzifənin qulluq funk-
siyaları nəzərə alınaraq, vəzifə təlimatlarında 
struktur bölmənin fəaliyyət istiqamətləri və ya 
vəzifənin fəaliyyət sahəsi üzrə iş stajı müəyyən 
edilir. 

“Ümumi Şərtlər”də dövlət qulluğunda qul-
luq stajına dair tələb nəzərdə tutulduğu halda, 
vəzifə təlimatlarında vəzifə üzrə tələb olunan 
ixtisas dərəcəsi müəyyən edilə bilər.”.

3.2.4. 8.5.13-cü və 8.6.8-ci yarımbəndlər 
ləğv edilsin.

Əli ƏSƏDOV  
Azərbaycan Respublikasının  

Baş naziri

Azərbaycan Respublikası Nazirlər Kabinetinin Qərarı
№ 98 										          Bakı şəhəri, 17 mart 2022-ci il
“Sənaye məhəllələri haqqında Nümunəvi 

Əsasnamə”nin təsdiq edilməsi barədə” 
Azərbaycan Respublikası Nazirlər Kabine-
tinin 2015-ci il 13 may tarixli 186 nömrəli 
Qərarında dəyişiklik edilməsi haqqında 

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının 
Nazirlər Kabineti qərara alır: 

Azərbaycan Respublikası Nazirlər Kabi-
netinin 2015-ci il 13 may tarixli 186 nömrəli 
Qərarı (Azərbaycan Respublikasının Qanunve-
ricilik Toplusu, 2015, № 5, maddə 667; 2016, 
№ 5, maddə 955; 2019, № 5, maddə 975; 
2020, № 2, maddə 203; 2021, № 8, maddə 
970) ilə təsdiq edilmiş “Sənaye məhəllələri 
haqqında Nümunəvi Əsasnamə”də aşağıdakı 
dəyişikliklər edilsin:

1. 1.3.3-cü yarımbənddə “iştirakçısı” sözü 
“rezidenti” sözü ilə əvəz edilsin və həmin 
yarımbəndə “bu Əsasnamə ilə” sözlərindən 
əvvəl “Lisenziyalar və icazələr haqqında” 
Azərbaycan Respublikasının Qanununa uyğun 
olaraq” sözləri əlavə edilsin.

2. 4.1-ci bəndin ikinci cümləsində, 4.5-ci 
bənddə, 9-cu hissənin adında, 9.1-ci bənddə, 
9.3-cü bəndin birinci cümləsində, 9.4-cü 
bənddə və 13.3-cü bəndin ikinci cümləsində 
ismin müvafiq hallarında “iştirakçısı” sözü 
ismin müvafiq hallarında “rezidenti” sözü ilə 
əvəz edilsin.

3. 4.4-cü bənddə “iştirakçısının” sözü 
“rezidentinin” sözü ilə, “iştirakçının” sözü 
“rezidentin” sözü ilə əvəz edilsin.

4. 6-cı hissə üzrə:
4.1. adına “vəzifələri” sözündən sonra “və 

hüquqları” sözləri əlavə edilsin;
4.2. 6.1-ci bənddə “təşkilat” sözü 

“təşkilatın vəzifələri aşağıdakılardır” sözləri 
ilə əvəz edilsin;

4.3. 6.1.2-ci yarımbənd aşağıdakı redaksi-
yada verilsin:

“6.1.2. sənaye məhəlləsinin rezidenti 
kimi qeydiyyata alınmaq üçün müraciət edən 
ərizəçilərin investisiya layihəsini (bundan 
sonra – layihə) qiymətləndirir, onları sənaye 
məhəlləsinin rezidenti kimi qeydiyyata alır 
və ya qeydiyyata alınmasından imtina barədə 
qərar qəbul edir, “Lisenziyalar və icazələr 
haqqında” Azərbaycan Respublikasının 
Qanununa uyğun olaraq sənaye məhəlləsinin 
rezidentinin qeydiyyat şəhadətnaməsini verir, 
yenidən rəsmiləşdirir, dayandırır, bərpa və ləğv 
edir, rezidentlərin reyestrini aparır və onun 
müntəzəm yenilənməsini təmin edir;”;

4.4. 6.1.3-cü yarımbəndə “tikililəri” 
sözündən əvvəl “dövlət mülkiyyətində olan” 
sözləri əlavə edilsin və həmin yarımbənddə 
“iştirakçılarına” sözü “rezidentlərinə” sözü ilə, 
“icarəyə verir” sözləri “icarəyə (subicarəyə) 
verir, müqavilə şərtlərinə əməl olunmasına 
nəzarət edir, həmin müqavilə üzrə pozuntu-
ların aradan qaldırılması və vurulmuş zərərin 
əvəzinin ödənilməsi ilə bağlı tədbirlər görür” 
sözləri ilə əvəz edilsin;

4.5. 6.1.5-ci yarımbənddə “iştirakçıları” 
sözü “rezidentləri” sözü ilə əvəz edilsin və 
həmin yarımbənddə “dövlət” sözündən sonra 
“orqanları (qurumları)” sözləri, “əlaqələndirir” 
sözündən sonra “, sənaye məhəlləsində 
aidiyyəti dövlət orqanlarının (qurumlarının) 
səlahiyyətlərinin həyata keçirilməsi üçün şərait 
yaradır” sözləri əlavə edilsin;

4.6. 6.1.7-ci və 6.1.8-ci yarımbəndlər 
aşağıdakı redaksiyada verilsin:

“6.1.7. dövlət orqanları (qurum-
ları) tərəfindən sənaye məhəllələrinin 
rezidentlərində “Sahibkarlıq sahəsində aparılan 
yoxlamaların tənzimlənməsi və sahibkarların 
maraqlarının müdafiəsi haqqında” Azərbaycan 
Respublikasının Qanununa uyğun olaraq 
keçirilən yoxlamalarda onların dəvəti ilə 
iştirak edir;

6.1.8. sənaye məhəlləsinin rezidentləri ara-
sında mübahisələrin danışıqlar yolu ilə həllinə 
kömək göstərir;”;

4.7. 6.1.10-cu yarımbənddə “iştirakçıları” 
sözü “rezidentləri” sözü ilə əvəz edilsin və 
həmin yarımbəndə “bağlayır” sözündən sonra 
“, onun şərtlərinə əməl olunmasına nəzarət 

edir, həmin müqavilə üzrə pozuntuların aradan 
qaldırılması və vurulmuş zərərin əvəzinin 
ödənilməsi ilə bağlı tədbirlər görür” sözləri 
əlavə edilsin;

4.8. 6.1.11-ci yarımbənddə “iştirakçıları-
na” sözü “rezidentlərinə” sözü ilə əvəz edilsin 
və həmin yarımbəndə “göstərir” sözündən 
sonra “, habelə Azərbaycan Respublikası 
Prezidentinin aktları ilə müəyyən edilmiş digər 
vəzifələri yerinə yetirir” sözləri əlavə edilsin;

4.9. aşağıdakı məzmunda 6.2-ci bənd əlavə 
edilsin:

“6.2. Öz vəzifələrini yerinə yetirmək üçün 
idarəedici təşkilatın hüquqları aşağıdakılardır:

6.2.1. sənaye məhəllələrinin rezidentlərinin 
hüquqlarını və qanuni mənafelərini müdafiə 
etmək, onların yazılı müraciəti əsasında dövlət 
orqanları (qurumları), yerli özünüidarəetmə 
orqanları qarşısında agent və təmsilçilik (“bir 
pəncərə”) funksiyasını yerinə yetirmək;

6.2.2. mövcud tariflərə uyğun olaraq 
məişət tullantılarının yığılması xidmətlərini 
göstərmək; 

6.2.3. ofis, konsaltinq, laboratoriya 
müayinəsi, biznes-inkubasiya, treninq, peşə 
hazırlığı, marketinq, hüquq, logistika, rabitə, 
mühafizə, ictimai iaşə, təşviqat, xarici iqtisadi 
əməliyyatlarla bağlı məsləhət xidmətlərinin 
və sahibkarlıq fəaliyyətinin səmərəli həyata 
keçirilməsi üçün qanunla qadağan olunmayan 
digər xidmətlərin göstərilməsini müqavilə 
əsasında təmin etmək; 

6.2.4. sənaye məhəlləsində məhsul isteh-
salının dəyər zənciri üzrə inkişaf etdirilməsi 
və ixracının dəstəklənməsi ilə bağlı təkliflərin 
hazırlanmasında və həyata keçirilməsində 
iştirak etmək;

6.2.5. sənaye məhəlləsində innovativ tex-
nologiyaların, texnika və materialların tətbiqi, 
eləcə də istifadəsi ilə bağlı tədbirlər görmək; 

6.2.6. Azərbaycan Respublikası Prezidenti-
nin aktları ilə müəyyən edilmiş digər hüquqları 
həyata keçirmək.”.

5. 8-ci hissə üzrə:
5.1. adında “iştirakçısının” sözü “reziden-

tinin” sözü ilə, 8.7-ci bənddə “iştirakçısı” sözü 
“rezidenti” sözü ilə əvəz edilsin;

5.2. 8.1-ci bənd aşağıdakı redaksiyada 
verilsin:

“8.1. Sənaye məhəlləsində fəaliyyət 
göstərmək üçün hüquqi şəxslər və fərdi 
sahibkarlar bu Əsasnamə ilə müəyyən edilmiş 
qaydada sənaye məhəlləsinin rezidenti kimi 
qeydiyyatdan keçərək “Lisenziyalar və icazələr 
haqqında” Azərbaycan Respublikasının 
Qanununa uyğun olaraq sənaye məhəlləsinin 
rezidentinin qeydiyyat şəhadətnaməsini almalı-
dırlar.”;

5.3. 8.2-ci bəndin birinci cümləsində 
“iştirakçısı” sözü “rezidenti” sözü ilə əvəz 
edilsin, “keçmək üçün” sözlərindən sonra “Li-
senziyalar və icazələr haqqında” Azərbaycan 
Respublikasının Qanununa uyğun olaraq” 
sözləri əlavə edilsin, həmin bəndin ikinci 
cümləsi çıxarılsın;

5.4. 8.3-cü, 8.4-cü və 8.6-cı bəndlər aşağı-
dakı redaksiyada verilsin:

“8.3. İdarəedici təşkilat ərizəni “İnzibati 
icraat haqqında” Azərbaycan Respublikası 
Qanununun 31-ci maddəsinə uyğun olaraq 
qəbul edir, qeydiyyata alır və ərizəyə əlavə 
edilmiş sənədlərin “Lisenziyalar və icazələr 
haqqında” Azərbaycan Respublikası Qanunu-
nun tələblərinə uyğunluğunu yoxlayır. Ərizədə 
və ona əlavə edilmiş sənədlərdə aradan 
qaldırılması mümkün olan, ərizəçinin sənaye 
məhəlləsinin rezidenti kimi qeydiyyata alınma-
sından imtinaya səbəb olmayan çatışmazlıqlar 
aşkar edildikdə, ərizənin qeydiyyata alındığı 
tarixdən 5 (beş) iş günündən gec olmayaraq, 
idarəedici təşkilat onların aradan qaldırılması 
barədə məlumatı ərizəçiyə təqdim edir və ya 
sifarişli poçt göndərişi vasitəsilə göndərir.

8.4. Ərizəçi həmin çatışmazlıqları 
məlumatı aldığı gündən ən geci 10 (on) iş 
günü müddətində aradan qaldırmalıdır. Bu 
zaman qeydiyyat müddətinin axımı dayandırı-
lır. Çatışmazlıqların aradan qaldırılması barədə 
ərizəçinin müraciətindən sonra müddətin axımı 
bərpa olunur. Ərizəçi ərizədə və ona əlavə 

edilmiş sənədlərdə aşkar olunmuş çatışmaz-
lıqları 10 (on) iş günü müddətində aradan 
qaldırmadıqda idarəedici təşkilat ərizənin 
baxılmamış saxlanılması haqqında qərar qəbul 
edir və bu barədə məlumatı 2 (iki) iş günü 
müddətində ərizəçiyə təqdim edir və ya sifa-
rişli poçt göndərişi vasitəsilə göndərir. Ərizəçi 
aşkar olunmuş çatışmazlıqları aradan qaldır-
dıqdan sonra sənaye məhəlləsinin rezidenti 
kimi qeydiyyata alınması üçün təkrar ərizə ilə 
idarəedici təşkilata müraciət edə bilər.

8.6. İdarəedici təşkilat təqdim olunan 
ərizəyə və ona əlavə edilən sənədlərə baxıl-
masının nəticəsi əsasında ərizənin qeydiyyata 
alındığı tarixdən 7 (yeddi) iş günündən gec 
olmayaraq ərizəçinin sənaye məhəlləsinin rezi-
denti kimi qeydiyyata alınması haqqında qərar 
qəbul edir və ərizəçiyə bu Əsasnamənin 2 
nömrəli əlavəsində müəyyən olunmuş formaya 
uyğun sənaye məhəlləsinin rezidentinin qey-
diyyat şəhadətnaməsini verir və ya qeydiyyat 
şəhadətnaməsinin verilməsindən imtinaya dair 
əsaslandırılmış qərar qəbul edir.”;

5.5. 8.7.2-ci yarımbənddə “imtinaya səbəb 
olan əsaslar olduqda” sözləri “təhrif olunmuş 
məlumatlar olduqda, yaxud sənədlər tam 
təqdim edilmədikdə (bu Əsasnamənin 8.3-cü 
bəndinin ikinci cümləsində nəzərdə tutulmuş 
hal istisna edilməklə)” sözləri ilə əvəz edilsin;

5.6. 8.8-ci bəndin birinci və ikinci 
cümlələri aşağıdakı redaksiyada verilsin və 
həmin bəndin üçüncü cümləsində “iştirakçı-
larının” sözü “rezidentlərinin” sözü ilə əvəz 
edilsin:

“Hüquqi şəxslər və fərdi sahibkarlar 
sənaye məhəlləsinin rezidentinin qeydiyyat 
şəhadətnaməsini aldıqları gündən sənaye 
məhəlləsinin rezidenti hesab edilirlər.”.

6. 11-ci hissə üzrə:
6.1. 11.2-ci bənddə “iştirakçılarına” sözü 

“rezidentlərinə” sözü ilə əvəz edilsin və həmin 
bəndə “icarəyə” sözündən sonra “(subicarəyə)” 
sözü əlavə edilsin;

6.2. 11.3-cü bənddə “iştirakçısına” sözü 
“rezidentinə” sözü ilə əvəz edilsin və həmin 
bənddən “digər şəxslərə subicarəyə verilmə-
sinə və ya” sözləri çıxarılsın. 

7. Həmin Əsasnaməyə 3 nömrəli əlavə - 
“Sənaye məhəlləsinin iştirakçılarının reyestri-
nin aparılması Qaydası” üzrə:

7.1. adında, 1.1-ci və 1.2-ci bəndlərdə 
“iştirakçılarının” sözü “rezidentlərinin” sözü 
ilə əvəz edilsin;

7.2. 2.5.1-2.5.3-cü, 2.6.1-2.6.3-cü, 2.6.5-
ci, 2.6.6-cı yarım-bəndlərdə, 2.12-ci (hər iki 
halda), 2.14-cü bəndlərdə, 3.3-cü bəndin ikinci 
cümləsində ismin müvafiq hallarında “iştirak-
çı” sözü ismin müvafiq hallarında “rezident” 
sözü ilə əvəz edilsin;

7.3. 2.7-ci, 2.9-cu bəndlərdə, 2.10-cu bəndin 
birinci cümlə-sində, 3.1-ci bənddə ismin müva-
fiq hallarında “iştirakçısı” sözü ismin müvafiq 
hallarında “rezidenti” sözü ilə əvəz edilsin;

7.4. 2.8-ci bəndin birinci cümləsində “iş-
tirakçısına” sözü “rezidentinə” sözü ilə, ikinci 
cümləsində hər iki halda “iştirakçının” sözü 
“rezidentin” sözü ilə əvəz edilsin;

7.5. 2.13-cü bənddə “iştirakçısına” sözü 
“rezidentinə” sözü ilə, “iştirakçının” sözü 
“rezidentin” sözü ilə əvəz edilsin.

8. Həmin Əsasnaməyə 4 nömrəli  
əlavə – “Sənaye məhəlləsinin idarəedici 
təşkilatı ilə iştirakçısı arasında bağlanı-
lan sənaye məhəlləsinin ərazisində dövlət 
mülkiyyətində olan tikilinin və (və ya) torpaq 
sahəsinin İcarə Müqaviləsinin Nümunəvi 
Forması”nda aşağıdakı dəyişikliklər edilsin:

8.1. adında və mətnində ismin müvafiq 
hallarında “iştirakçısı” sözü ismin müvafiq 
hallarında “rezidenti” sözü ilə əvəz edilsin;

8.2. 2.2-ci bəndin ikinci cümləsindən 
“digər şəxslərə subicarəyə verilməsinə,” 
sözləri çıxarılsın;

8.3. 7.1.3-cü yarımbəndə “orqanlarına” 
sözündən sonra “(qurumlarına)” sözü əlavə 
edilsin.

